
Հաշվետվություն

ՓՄՁ պետական աջակցության 2016 թվականի ծրագրի իրականացման ընթացքի վերաբերյալ

Ճշտված պլանը կազմել է 152.6 մլն դրամ, ֆինանսավորումը` 143.1 մլն դրամ, դրամարկղային ծախսը` 143.1 մլն դրամ: 2015 թվականին դրամարկղային ծախսը կազմել է 152.3 մլն դրամ: 2016 թվականի ճշտված պլանի և դրամարկղային ծախսի միջև շեղումը կազմել է 9.2 մլն դրամով, ինչը պայմանավորված է փաստացի կատարված աշխատանքների ծավալով։
«Աջակցություն փոքր և միջին ձեռնարկատիրության սուբյեկտներին» 2016 թվականի ծրագրի շրջանակներում ապահովվել է «Աջակցություն փոքր և միջին ձեռնարկատիրության սուբյեկտներին» 2016 թվականի ծրագիրն իրականացնող հիմնական կառույցի` Հայաստանի ՓՄՁ ԶԱԿ-ի անձնակազմի և փորձագետների վարձատրությունը` լրացուցիչ ֆինանսական միջոցների ներգրավմամբ:    

 Ծրագրի շրջանակներում բոլոր աշխատանքները (ծրագրային միջոցառումները/ուղղությունները) Հայաստանի ՓՄՁ ԶԱԿ-ի կողմից իրականացվել են առանց ՀՀ 2016 թվականի պետական բյուջեից համապատասխան ֆինանսական միջոցների հատկացման.   ծրագրով նախատեսված տեխնիկական բնույթի միջոցառումներն   իրականացվել են Հայաստանի ՓՄՁ ԶԱԿ-ի եկամուտների, Հայաստանի ՓՄՁ ԶԱԿ-ի միավորված դրամագլխի միջոցների, «ՓՄՁ ներդրումներ» ՈՒՎԿ ՓԲԸ-ի գործունեության արդյունքում ստացված եկամուտ​ներից Հայաստանի ՓՄՁ ԶԱԿ-ին տրամադրված շահաբաժնի, ինչպես նաև միջազգային ու օտարերկրյա դոնոր կազմակերպությունների միջոցների (այդ թվում` համաֆինանսավորմամբ) հաշվին.

- հիշյալ ծրագրով նախատեսված ֆինանսական բնույթի միջոցառումները (ՓՄՁ սուբյեկտներին ֆինանսական և ներդրումային աջակցության ծրագրերը) վարկային երաշխավորությունների տրամադրման մասով իրականացվել են Հայաստանի ՓՄՁ ԶԱԿ-ի միավորված դրամագլխի ազատ միջոցների, ինչպես նաև ամորտիզացումների հաշվին, իսկ սեփական կապիտալի ֆինանսավորումը և ուղղակի վարկավորումը` «ՓՄՁ ներդրումներ» ունիվերսալ  վարկային  կազմակերպություն ՓԲԸ-ի միջոցների հաշվին:   

2016 թվականի ընթացքում «Աջակցություն փոքր և միջին ձեռնարկատիրության սուբյեկտներին» 2016 թվականի ծրագրի շրջանակներում ֆինանսական և տեխնիկական աջակցության ուղղություններով աջակցություն է ցուցաբերվել շուրջ 4300 գործող և սկսնակ ՓՄՁ սուբյեկտի` ապահովելով 8917  աջակցության թվաքանակ. ընդ որում` աջակցություն ստացած ՓՄՁ սուբյեկտների 4%-ը գործում են Երևան քաղաքում, իսկ 96%-ը` ՀՀ մարզերում, առավելապես հեռավոր և սահմանամերձ գյուղական և քաղաքային համայքներում: Այդ թվում`   ՀՀ Արագածոտնի մարզում` 780, ՀՀ Արարատի մարզում` 1215, ՀՀ Արմավիրի մարզում` 404, ՀՀ Գեղարքունիքի մարզում` 694, ՀՀ Լոռու մարզում` 1572, ՀՀ Կոտայքի մարզում` 1520, ՀՀ Շիրակի մարզում` 791, ՀՀ Սյունիքի մարզում` 409, ՀՀ Վայոց Ձորի մարզում` 675, ՀՀ Տավուշի մարզում` 500, Երևան քաղաքում` 357:

 2016 թվականի ծրագրի իրականացման արդյունքները (կատարված նշանակալի աշխատանքները) ըստ ծրագրային ուղղությունների (միջոցառումների) հետևյալն են.  

 1. «ՓՄՁ-ի սուբյեկտներին աջակցության ենթակառուցվածքների պահպանում և ամրապնդում 
 Աշխատանքներ են տարվել Հայաստանի ՓՄՁ ԶԱԿ/ՃՄՀԳ համատեղ ծրագրի միջոցներով Հայաստանի ՓՄՁ ԶԱԿ-ի կենտրոնական գրասենյակի և մարզային մասնաճյուղերի տեխնիկական հնարավորությունների զարգացման նպատակով համակարգչային և գրասենյակային տեխնիկայի ձեռք բերման ուղղությամբ։

ՓՄՁ պետական աջակցության ծրագրային ուղղություններով նախատեսված միջոցառումների ընդլայնման և լրացուցիչ ֆինանսական ռեսուրսների ներգրավման նպատակով Հայաստանի ՓՄՁ ԶԱԿ-ը շարունակել է համատեղ ծրագրեր մշակել և իրականացնել մի շարք միջազգային կազմակերպությունների հետ, ինչպես նաև համագործակցություն է հաստատել նոր կազմակերպությունների հետ:

Հայաստանի ՓՄՁ ԶԱԿ-ի մարզային մասնաճյուղերի և կենտրոնական գրասենյակի աշխատակիցները մասնակցել են Հայաստանի Հանրապետությունում և արտերկրներում կազմակերպված դասընթացների, համաժողովների և հանդիպումների:

2. «ՓՄՁ-ի սուբյեկտներին գործարար ուսուցողական աջակցություն  (կարողությունների զարգացում) ծրագրային միջոցառման ուղղությամբ   հաշվետու ժամանակահատվածում`
- սկսնակ գործարարների ձեռներեցությանն աջակցության մասով իրականացվել է 10 ծրագիր, որին մասնակցելու համար դիմել են 307 սկսնակ գործարարներ: Հարցազրույցների արդյունքում  մասնակիցներից 127-ը կազմել և ներկայացրել են գործարար ծրագրեր:

Ընդհանուր առմամբ, 2016 թվականի ընթացքում «Սկսնակ գործարարների ձեռներեցությանն աջակցություն» ծրագրի արդյունքում գրանցվել է 22 ՓՄՁ սուբյեկտ։ որոնք ապահովում են 25 աշխատատեղ, որից 22-ը հանդիսանում են ինքնազբաղված, իսկ 3-ը ստեղծել են հավելյալ 2 աշխատատեղ: Պետական գրանցում ստացած սկսնակ գործարարների բաշխվածքն ըստ գործունեության ոլորտների հետևյալն է. արտադրության ոլորտում` 45%, ծառայությունների ոլորտում` 50%, առևտրի ոլորտում` 5%: 

 
- ՓՄՁ սուբյեկտներին ուսուցողական աջակցության մասով աջակցություն է տրամադրվել 126 ՓՄՁ սուբյեկտների: 
3. «ՓՄՁ սուբյեկտներին գործարար տեղեկատվական և խորհրդատվական աջակցություն» ծրագրային միջոցառման ուղղությամբ կատարվել են հետևյալ աշխատանքները` 

  - իրավաօրենսդրական ակտերի և դրանցում տեղի ունեցած փոփոխություններին ՓՄՁ սուբյեկտներին իրազեկման, հաշվապահական հաշվառման, մաքսային ձևակերպումների ու հաշվետվությունների ներկայացման և այլ ուղղություններով շուրջ 4300 սկսնակ և գործող ՓՄՁ սուբյեկտներին (այդ թվում՝ 64 սկսնակ և գործող ՓՄՁ սուբյեկտների Հաշվապահական կենտրոնում գործող կազմակերպությունների մասնագետների կողմից) անհատական և խմբային հանդիպումների միջոցով տեղեկատվական և խորհրդատվական աջակցություն է տրամադրվել 8417 անգամ; 


 - ՀՀ բոլոր մարզերում գործող ՓՄՁ սուբյեկտների համար իրականացվել են իրազեկում-խորհրդատվություններ հարկային օրենսդրույթաննն առնչվող հարցերի և տեսչական ստուգումների վերաբերյալ:  


- ՀՀ մարզերի քաղաքային և գյուղական համայնքներում իրականացվել են 10 սեմինար-խորհրդատվություններ, որոնց ներկա են եղել 438 ՓՄՁ սուբյեկտի ներկայացուցիչներ:  

- Հայաստանի ՓՄՁ ԶԱԿ-ի կողմից կազմակերպվել են տարբեր քննարկումներ բիզնեսին աջակցող կառույցների և ծրագրերի ներկայացուցիչների հետ։  

- Հայաստանի ՓՄՁ ԶԱԿ-ը ԱՄՆ ՄԶԳ «Հարկային բարեփոխումների ծրագրի» (USAID TRP) հետ համատեղ կազմակերպել է 3 կլոր սեղան-քննարկումներ  ;                                                                                                                                                    

- Հայասատանի ՓՄՁ ԶԱԿ-ը Համաշխարհային բանկի խումբ հանդիսացող Միջազգային ֆինանսական կորպորացիայի հետ համատեղ կազմակերպել է 2 կլոր սեղան-քննարկումներ Երևան քաղաքում գործող ՓՄՁ սուբյեկտների ներկայացուցիչների մասնակցությամբ:  

- կազմակերպվել է JICA-ի և Հայաստանի ՓՄՁ ԶԱԿ-ի համատեղ ծրագրի առաջին փուլի ամփոփիչ միջոցառումը; 
· լուսաբանվել է  սիրիահայ գործարարներին ընդունելու, նրանց խնդիրները ևս մեկ անգամ լսելու և քննարկելու հետ կապված միջոցառումը, նոր գյուղտեխնիկայի տրամարդումը, գործադիր տնօրենի հանդիպոումները միջազգային և տեղական գործընկերների հետ, Արարատի և Վայոց Ձորի ընտրված համայնքների տեղական տնտեսությունների վերլուծության արդյունքների ամփոփումը;  

- շարունակվել է Հայաստանի ՓՄՁ ԶԱԿ-ի գործունեության մասին պատմող հեռուստածրագրի հեռարձակումը Հ2 հեռուստաալիքով: Տարեկան ծրագրով նախատեսված 10 թողակումներից հեռարձակվել են 10-ը:     

4. «ՓՄՁ սուբյեկտներին ֆինանսական և ներդրումային աջակցություն» ծրագրային միջոցառման ուղղությամբ 2016 թվականի ընթացքում Հայաստանի ՓՄՁ ԶԱԿ-ի և «ՓՄՁ ներդրումներ» ՈՒՎԿ ՓԲԸ-ի կողմից իրականացվել են հետևյալ աշխատանքները`    

- «Սկսնակ գործարարներին ֆինանսական աջակցություն (վարկային երաշխավորությունների տրամադրում)» ծրագրային միջոցառման շրջանակներում ֆինանսական աջակցություն են ստացել 17 սկսնակ գործարար: Ստացված վարկերի ընդհանուր գումարը կազմել է 69.4 մլն ՀՀ դրամ, Հայաստանի ՓՄՁ ԶԱԿ-ի երաշխավորությունը` 71.3 մլն ՀՀ դրամ: 

Ծրագրի շրջանակներում սկսնակ գործարարներին տրամադրված երաշխավորության միջին գումարը կազմել է 4.2 մլն ՀՀ դրամ, վարկային միջոցների միջին գումարը` 4.1 մլն ՀՀ դրամ:

Ընդհանուր առմամբ, ՓՄՁ-ի սուբյեկտներին ֆինանսական և ներդրումային աջակցություն ծրագրի շրջանակներում աջակցություն են ստացել 18 սկսնակ և գործող ՓՄՁ սուբյեկտներ:

· «ՓՄՁ սուբյեկտներին ուղղակի վարկավորում և սեփական կապիտալի ֆինանսավորում» ծրագրային միջոցառման շրջանակներում «ՓՄՁ ներդրումներ» ՈՒՎԿ ՓԲԸ-ի կողմից 2016 թվականի ընթացքում տրամադրվել է թվով 42 վարկ (40 վարկառու), այդ թվում` վարկավորվել է թվով 32 իրավաբանական անձ և 8 անհատ ձեռնարկատեր: 2016 թվականի ընթացքում վարկավորման ծավալը կազմել է շուրջ 2,44 մլրդ ՀՀ դրամ:

2016 թվականի դեկտեմբերի 31-ի դրությամբ «ՓՄՁ ներդրումներ» ՈՒՎԿ ՓԲԸ-ի կողմից ձեռք է բերվել թվով 125 գյուղտեխնիկա՝ թվով 8 կոմբայն ՍԿ-5ՄԵ-1 Նիվա էֆֆեկտ, թվով 71 տրակտոր «Բելառուս» ՄՏԶ 82.1 և թվով 46 հարակից սարքավորումներ ընդհանուր շուրջ 780.2 մլն ՀՀ դրամ գումարի չափով և ֆինանսական վարձակալության (լիզինգ) է հանձնվել թվով 72 ֆիզիկական անձանց, թվով 11 գյուղական համայնքի և թվով 2 իրավաբանական անձի (սահմանափակ պատասխանատվությամբ ընկերություն), որոնց ընդհանուր պայմանագրային գումարը կազմում է շուրջ 600 մլն ՀՀ դրամ: 2016 թվականի դեկտեմբերի 31-ի դրությամբ լիզինգի մնացորդային գումարը կազմում է շուրջ 305 մլն ՀՀ դրամ:

2016 թվականին «ՓՄՁ ներդրումներ» ՈՒՎԿ փակ բաժնետիրական ընկերության կողմից ձեռք է բերվել թվով 1 կոմբայն շուրջ 27,5 մլն ՀՀ դրամ գումարի չափով և 10 տարի մարման ժամկետով, ֆինանսական վարձակալությամբ է տրամադրվել թվով 1 գյուղական համայնքի, 12% տարեկան տոկոսադրույքով (ներառյալ գույքի ապահովագրման ծախսերը):

5. «Տեղական տնտեսական զարգացում և ոլորտային աջակցություն» ծրագրային միջոցառման ուղղությամբ 2016 թվականի ընթացքում համայնքների տնտեսական ներուժի բացահայտման ուղղությամբ «Մրցակցային առավելությունների մասնակցային գնահատում» է իրականացվել 5 համայնքային խմբերում (կլաստեր), որտեղ ընդգրկվել են 19 համայնքներ: Բացահայտվել են տնտեսական և ենթակառուցվածքային 82  նախաձեռնություններ: 

Հաշվետու ժամանակահատվածում, ծրագրի շահառուների գործարար և տեխնոլոգիական կարողությունների զարգացման նպատակով կազմակերպվել են նաև ոլորտային ուղղվածություն ունեցող դասընթացներ:

Հաշվետու ժամանակահատվածում սարքավորումների/նյութերի ձևով դրամաշնորհներ են տրամադրվել 11 ՓՄՁ սուբյեկտների: Մինչ դրամաշնորհ ստանալը, նշված 11 ՓՄՁ սուբյեկտներից մսամթերքի արտադրությամբ զբաղվող 1 և պանրի արտադրությամբ զբաղվող 4 սկսնակ գործարարների համար կազմակերպվել է նաև անհատական խորհրդատվություն,  իսկ հյուրատնային գործունեությամբ զբաղվող 6 գործարարները մասնակցել են «Հաճախորդների սպասարկում» և «Հյուրատների կառավարում» թեմաներով դասընթացներին:
Հաշվետու ժամանակահատվածում «Ի-Վի Քոնսալթինգ» ՓԲԸ-ի հետ մշակվել և տպագրվել են «Զբոսաշրջային տան կառավարման  գործարար ուղեցույց»-ը, «Ապրանքային նշանների գրանցման ուղեցույց»-ը, «Թարմ պտուղ-բանջարեղենի արտահանման գործարար ուղեցույց»-ը:

6. «Կանանց ձեռներեցությանն աջակցություն» ծրագրային միջոցառման ուղղությամբ   իրականացվել են հետևյալ աշխատանքները.
- «Սկսնակ գործարարների ձեռ​ներեցությանն աջակցու​թյուն» ծրագրի իրականացման շրջանակներում աջակցություն է ցուցաբերվել 99  կին գործարարների. 

- «ՓՄՁ-ի սուբյեկտներին գոր​ծարար տեղեկա​տվա​կան և խորհրդատվական աջակցություն» ծրագրի շրջանակներում   տրամադրվել է 3122 տեղեկատվական և խորհրդատվական աջակցություն.
- «ՓՄՁ սուբյեկտներին ուսուցողական աջակցություն» ծրագրի իրականացման շրջանակներում հաշվետու ժամանակահատվածում ուսուցողական աջակցություն է ցուցաբերվել 63 կին գործարարների.

- «Գործող և սկսնակ ՓՄՁ սուբյեկտներին վարկային երաշխավորությունների տրամադրում» ծրագրի շրջանակներում աջակցություն են ստացել 6 կին գործարարներ.
- ՁԵՑ-ի հաղորդակցման կենտրոնի գործունեության շրջանակներում աջակցություն են ստացել 36 կին գործարարներ.

- Ոլորտային աջակցության ծրագրի շրջանակներում դրամաշնորհներ են տրամադրվել 6 կին գործարարների.  

- Ասիական Զարգացման Բանկի տեխնիկական աջակցության շրջանակներում   կազմակերպվել է մենթորության երկօրյա  դասընթաց/խորհրդատվություն Երևանում և ՀՀ մարզերում գործող 16 կին ձեռներեցների համար, որոնցից 7-ը՝ փորձառու գործարար կանայք էին, իսկ մյուս 9-ը՝ սկսնակներ:

- ՀՀ տնտեսական զարգացման բնագավառում կանանց ձեռնարկատիրական նախաձեռնողության խրախուսման, տնտեսության տարբեր ճյուղերում կին գործարարների նվաճումներն ըստ արժանավույն գնահատման, հանրահռչակման և սատարման նպատակով իրականացվել է ՀՀ վարչապետի կողմից հայտարարված «Լավագույն կին գործարար» մրցանակաբաշխություն 6 անվանակարգերով   Խրախուսական պատվոգրեր, նվերներ և մրցանակներ են հանձնվել 26 կին գործարարների նաև միջազգային մի շարք կազմակերպությունների կողմից: Մրցանակաբաշխության ավարտից հետո կազմակերպվել է տեղեկատվական/խորհրդատվական բնույթի միջոցառում` «Կին գործարարների մարտահրավերները» խորագրով, որին մասնակցել են 40 կին գործարար:  

7. «Տեղական արտադրանքի արտահանմանն աջակցություն և ՓՄՁ սուբյեկտների միջազգային համագործակցության ընդլայնման ապահովում»  ծրագրային միջոցառման ուղղությամբ   իրականացվել են հետևյալ աշխատանքները`

- «Հայաստանում ձեռնարկությունների եվրոպական ցանցի հաղորդակցման կենտրոնի գործունեության ապահովում» ծրագրային միջոցառման ուղղությամբ   աջակցություն է տրամադրվել 193 ՓՄՁ սուբյեկտների, այդ թվում` 26 ՓՄՁ սուբյեկտների գործարար նկարագրեր տեղադրվել են ՁԵՑ-ում, 82-ը՝ ԵՄ արտահանման գործիքների վերաբերյալ կազմակերպված հանդիպումների մասնակիցներն են, 77 ՓՄՁ սուբյեկտների տրամադրվել են տարբեր տեսակի աջակցություններ.

Մշակվել և գործարարների շրջանակներում է տարածվել Հայաստանում ՁԵՑ-ի հաղորդակցման կենտրոնի էլեկտրոնային նորությունների ամսական տեղեկաթերթի 12 նոր համար և «Միջազգային գործարար համագործակցության միջոցառումներ» խորագրով տեղեկաթերթի 4 համար: 

8. «Միջազգային և օտարերկրյա դոնոր կազմակերպությունների հետ ՓՄՁ զարգացման համատեղ (համաֆինանսավորման սկզբունքով) ծրագրերի մշակում և իրականացում» ծրագրով  նախատեսված ծրագրային ուղղությունների ընդլայնման և լրացուցիչ ֆինանսական ռեսուրսների ներգրավման նպատակով հաշվետու ժամանակահատվածում Հայաստանի ՓՄՁ ԶԱԿ-ը շարունակել է համատեղ ծրագրեր մշակել և իրականացնել մի շարք միջազգային և օտարերկրյա կազմակերպությունների հետ: Մասնավորապես` ԱՄՆ ՄԶԳ ֆինանսավորմամբ իրականացվող «Գործընկերություն` հանուն գյուղական համայնքների բարգավաճման» ծրագիր, «Ձեռնարկատիրական աշխատանք Հայաստանի երիտասարդության համար» ՄԱԿ-ի արդյունաբերական զարգացման կազմակերպության (UNIDO)/Հայաստանի ՓՄՁ ԶԱԿ-ի համատեղ ծրագիր, «Տեղական արտադրանքի զարգացում և տեղական ապրանքանիշերի առաջմղում» Հայաստանի ՓՄՁ ԶԱԿ/ՃՄՀԳ համատեղ ծրագիր, ԵՄ տարածքային զարգացման պիլոտային դրամաշնորհային ծրագիր (Pilot Regional Development Programme (PRDP) – Armenia), «ERASMUS երիտասարդ ձեռներեցների համար» ծրագիր:

 Հայաստանի ՓՄՁ ԶԱԿ հիմնադրամի կողմից իրականացվել են նաև հետևյալ ծրագրերը`

· Գյուղատնտեսական տեխնիկայի և հարակից սարքավորումների ձեռքբերմանն աջակցության ծրագիր 

Վաճառվել է ռուսական  արտադրության «Նիվա էֆֆեկտ» մակնիշի 1 հացահատիկահավաք կոմբայն, 2 հատ ճշգրիտ ցանքի սերմնացան ՍՊՉ-6ԼՏ, 2 հատ փխրեցուցիչ: 

· ՓՄՁ սուբյեկտների կողմից նոր սերնդի հսկիչ-դրամարկղային մեքենաների ձեռքբերման արժեքի փոխհատուցման ծրագիր 

ՀՀ կառավարության 2014 թվականի սեպտեմբերի 11-ի N1017-Ն որոշման համաձայն՝ Հայաստանի ՓՄՁ ԶԱԿ հիմնադրամին հատկացվել է 150,0 մլն ՀՀ դրամ գումար ՓՄՁ սուբյեկտների կողմից նոր սերնդի հսկիչ-դրամարկղային մեքենաների ձեռքբերման արժեքի  սուբսիդավորման նպատակով: 

Հաշվետու ժամանակահատվածում սույն ծրագրի շրջանակներում սուբսիդավորվել է ՓՄՁ սուբյեկտների կողմից ներկայացված 472 հայտ: Սուբսիդավորման ընդհանուր գումարը կազմել է 14,860,000 ՀՀ դրամ:

